
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 اطلبوا العلم من المھد إلى اللحد
"ካብ ሕቕፎ ኣደ ክሳብ መቓብር ንፍልጠት ኣናድዩ " 

 

 
                            
 

 

እዛ ጽሕፍቲ ጠቓሚት ኮይና ምስእትርከብ ናይ ረቢ ሱ.ወ. ፍቓድን ሓገዝን ስለዝተሓወሳ እዩ። ዝኾነ 
ዝርከብ ጌጋ ድማ ምሉእ ብምሉእ ናተይ ጉድለትን ድኽመትን ዘንጸባርቕ ስለዝኾነ እትረኽብዎ 
ጌጋታተይ ንኽትሕብሩንን ንኽትእርሙንን ብልቢ ይላቦ። 

                                                        habereta@hotmail.com 

መቕድም 

እቲ ዝዓበየ ህያብ ረቢ ሱ.ወ. ንወድሰብ ዝሃቦ ፍልጠት እዩ። ኣድለይትን ብቑዕን ፍልጠት 
ዘይብሉ ኣብ ጸልማት ይኸይድ ከምዘሎ ኮይኑ ብቐሊሉ ካብ ቅኑዕ መንገዲ ብምውጻእ ብዘይ 
ድሌቱ ተኸታሊ ወይ መሳርሒ ካልኦት ክኸውን ይኽእል። እዚ ዘርኢ ድማ እቲ ዝዓበየ 
ሓደጋ ዝረኽበና ካብ ዘይምፍላጥ ወይ እኹል ኣፍልጦ ካብ ዘይምህላው እዩ። ብመሰረት 
ቁርኣንን ሱናን መሰረታዊ ኣፍልጦ ንምሓዝ ምፍታን ንናይ ሂወት መንገዲ ንጹር ብምግባር 
ጽቡቕ ካብ ሕማቕ ንምምማይ ክእለት ይህብ። 
ኣብ እስልምና ንፍልጠት ምንዳይ ከም ዒባዳ እዩ ዝውሰድ። ንቑርኣን ምቕራእ ባዕሉ ዒባዳ 
ኮይኑ ንኽትርድኦ ምፍታን ድማ ንባዕሉ ተወሳኺ ዒባዳ እዩ።  
ንፍልጠት ኣብ ተግባር ምውዓል ምስ ስነምግባርን (ethics) ሞራልን (morality) 
ዝተተሓሓዘ እዩ። ኣብ'ዚ ምስትውዓል ዘድልዮ ቅድሚ ትኽክለኛ ዝኾነ ተግባር፤ ትኽክለኛ 
ዝኾነ ፍልጠት ይቕድም ምዃኑ እዩ። ፍልጠት ብዘይ ተግባር ዝጠቅም ኣይኮነን። ገይረሞ 
ወይ ድማ ይግበር እዩ ኢልካ ባዕልኻ ከይፈለጥካ ካልኦት ንዝገብርዎ ተግባር ብዘይ ፍልጠት 
ምክታል ባዕሉ ሓደገኛ እዩ። እዚ ድማ ናይ ሓደ ሓቀኛን ባዕሉ ፈሊጡ ዝሓስብ ሙእሚን 
መለለዪ ኣይኮነን። ከም ረቢ ሱ.ወ. ኣብ ሱረት ኣልዑምራን ኣያ 104 ኣስፊርዎ ዘሎ 
ንምትግባር ፍልጠት ናይ ግድን ኣድላዪ እዩ።  

هَوْنَ عَنِ الْمُنكَرِ  يرِْ وَيأَْمُرُونَ باِلْمَعْرُوفِ وَيَـنـْ وَلْتَكُن منكُمْ أمُةٌ يَدْعُونَ إِلىَ الخَْ
فْلِحُونَ وَأوُلـَئِٰكَ هُمُ الْمُ   

ብዓይኒ እስልምና ፍልጠት “علم - ዕልሚ” ተባሂሉ ዝጽዋዕ ኮይኑ ብትሕዝትኡ ግን 
“ፍልጠት” ትብል ቃል ካብ ትሽፍኖ ንላዕሊ እዩ። ፍልጠት ኣብ እስልምና ሓላፍነት ዘሰክም 
ኮይኑ ባዕልኻ ኣብ ተግባር ኣውዒልካ ንኻልኦት ንኽትነግርን ንኸተመሓላልፍን ሓላፍነት 
ዝህብ ዲን እዩ። 
 
ምስ ዝኾነ ሃይማኖት ምስዝወዳደር ንኣድላይነት ፍልጠት እቲ ዝለዓለ ቦታ ዝሃበ ከም ዲነል 
ኢስላም የለን። ኣብቁርኣን ክሳብ 750 ኣያታት ፍልጠት ንምንዳይ ዝእዝዝን ዘተባብዕን 
ይርከብ። እቲ ዓቢ ምንጪ ናይ ፍለጠት ድማ ረቢ ንዝኸለቖም ነገራት ምጽናዕ እዩ።  
በዚ መሰረት ዲነል-ኢስላም መንገዲ ፍልጠት ተባሂሉ ይጽዋዕ።  

حِيمِ  نِ الر� 
ـ حمَْ هِ الر�  بِسْمِ الل�ـ

 

ስዒድ ኣሕመድ - 30/10/2013                                      habereta@hotmail.com 

بِّ زِدْنيِ عِلْمًا  وَقلُ رَّ



ፍልጠት                                                                   زدِْنيِ عِلْمًا بوَقُل ر                                                     ንኣዱንያን ኣኺራን 

 

 اطلبوا العلم
 

 

ገጽ 2/4 

ንረሱል ሰ.ዓ.ወ. እታ መጀመርያ ዝወረደቶም ቃል “ኢቕራእ” ማለት “ኣንብብ” እትብል 
ስለዝኾነት፤ ኩሎም ዑለማእ፤ ረቢ ሱ.ወ. ሓደ ሙስሊም ፍልጠት ንኸናዲ ግዴታ ገይርዎ 
ይብሉ።  

ረሱል ሰ.ዓ. ወሰለም ዱዓ ክገብሩ እንከለዉ ስዒቡ ዘሎ ይብሉ ነይሮም፡ "ኦ! ጎይታ ካብ 
ዘይጠቅም ፍልጠት፡  ካብ ንዓኻ ዘይፈርሕ ልቢ፡  ካብ ዘይትቕበሎ ዱዓ ከምኡ'ውን  ካብ 
ዘይዓግብ መንፈስ ኣባኻ ዑቕባ ይሓተት" (ሓዲስ ኣቡ ዳውድ)  

فَعُ، وَقَـلْبٍ لاَ يخَْشَعُ، وَدُعَاءٍ لاَ يُسْمَعُ،  اللهُم إِني أعَُوذُ بِك مِنْ عِلْمٍ لا يَـنـْ
عُ وَنفْسٍ لاَ تَشْبَ   

ረሱል ሰ.ዓ.ወ. ኣብ ሓዲስ ቁድሲ ስዒቡ ዘሎ ረቢ ሱ.ወ. ኢሉ ኢሎም ይገልጹ፤ "ቅድሚ 
ናባይ ዕባዳ ምግባርካ ብዛዕባይ ፍልጠት ኣናዲ። ሓደ ሰብ ብዛዕባይ ዘይፈልጥ ከመይ ገይሩ 
ብግቡእ ክዓብደኒ ይኽእል?" እቲ ዝበለጸ ፍለጠት ንረቢ ሱ.ወ. ፈሊጥካ  ንኽትፈርሖን 
ትእዛዛቱ ኣኽቢርካ ሓላልን ሓራምን ኣለሊኻ ኣብ ተግባር ዝመርሓካ እዩ። እንተዘይኮይኑ ግን 
እቲ ፍልጠት ልክዕ ከም ካልእ ነገር ዓለማዊ ጥራሕ ኮይኑ ዝተርፍ ይኸውን። 
በዚ መሰረት እቶም ንረቢ በገባብን ብዝግበኦን መልክዕ ዝፈርሕዎ ፍልጠት ዘለዎም ሰባት 
እዮም። ኣብ ሱረት-ፋጢር ኣያ 28 (35:28) ረቢ ሱ.ወ. ነዚ ክሕብረና እንከሎ ስዒቡ ዘሎ 
ይብል። 

اَ يخَْشَى اللـهَ مِنْ عِبَادِهِ الْعُلَمَاءُ إِن اللـهَ عَزيِزٌ غَفُورٌ ]           إِنم] 

 

ኣድላይነትኣድላይነትኣድላይነትኣድላይነት    ትምህርቲትምህርቲትምህርቲትምህርቲ    ኣብኣብኣብኣብ    እስልምናእስልምናእስልምናእስልምና    
ረቢ ሱ.ወ. መጀመርያ ንሰይድና ኣደም ዓ.ሰ. ምስኸለቐ ከም ኣዝዩ ቀዳማይ ነገር ዝሃቦም 
ፍልጠት እዩ ነይሩ። እቲ ቀዳማይ ዝርርብ ኣብ መንጎ ረቢ ሱ.ወ.፤ ሰይድና ኣደም ዓ.ሰ. 
ከምኡ'ውን መላኢካታት ብዛዕባ ፍልጠት ምርካብን ንካልኦት ፍልጠትካ ምምሕልላፍን 
ኮይኑ እዚ ዘርእየና "ተማሂርካ ንኻልኦት መሃር" ዝብል መምርሒ ካብ መጀመርያ ኣትሒዙ 
ናይ ረቢ ሱ.ወ. ትእዛዝ ምዃኑ እዩ። እዚ ፍልጠት ረቢ ባዕሉ ንኣስማት ናይ ኩሉ ነገራት 
ንሰይዲና ኣደም ዓ.ሰ. ብምንጋር ኮይኑ ብምስዓብ ድማ ሰይዲና ኣደም ነዚ ዝተወሃቦም 
ፍልጠት ናብ መላኢካታት ንኸመሓላልፍዎ እዩ ነይሩ።  

ኣብ ሱረት በቐራእ ኣያ 30-34 ስዒቡ ዘሎ ይርከብ (2፡31)፤  

ء وَعَلمَ آدَمَ الأَسمْاَء كُلهَا ثمُ عَرَضَهُمْ عَلَى الْمَلائَِكَةِ فَـقَالَ أنَبِئُونيِ بأَِسمْاَء هَـؤُلا
 إِن كُنتُمْ صَادِقِينَ 

መላኢካ ትቕብል ኣቢሎም በጀካ ረቢ ዝመሃሮም ካልእ ፍልጠት ከምዘይብሎም ንረቢ ሱ.ወ. 
ስዒቡ ዘሎ ይብልዎ (2፡32)፤ 

 [قاَلُواْ سُبْحَانَكَ لاَ عِلْمَ لنََا إِلا مَا عَلمْتـَنَا إِنكَ أنَتَ الْعَلِيمُ الحَْكِيمُ ]

ብምስዓብ ረቢ ሱ.ወ. ነቲ ንሰይድና ኣደም ዓ.ወ. ባዕሉ ዝመሃሮም ንመላኢካት ንኽምህርዎም 
ትእዛዝ ይህቦም (2፡33)። 

هُم بأَِسمْآَئِهِمْ فَـلَما أنَبَأَهُمْ بأَِسمْآَئِهِمْ قاَلَ أَلمَْ أقَُل لكُمْ إِني أَعْلَمُ  قاَلَ ياَ آدَمُ أنَبِئـْ
 غَيْبَ السمَاوَاتِ وَالأَرْضِ وَأعَْلَمُ مَا تُـبْدُونَ وَمَا كُنتُمْ تَكْتُمُونَ 

ብድሕር'ዚ እዩ ረቢ ሱ.ወ. ንመላኢካታት ንሰይዲና ኣደም ንኽሰግድሉ ትእዛዝ ዝሃበ  
(2፡34)፤ 

 وَإِذْ قُـلْنَا للِْمَلائَِكَةِ اسْجُدُواْ لآدَمَ فَسَجَدُواْ إِلا إِبلِْيسَ أَبىَ وَاسْتَكْبـَرَ وكََانَ مِنَ الْكَافِريِنَ 

ትርጉምትርጉምትርጉምትርጉም    ትምህርቲትምህርቲትምህርቲትምህርቲ    
ትምህርቲ ክበሃል እንከሎ ገፊሕ ትሕዝቶ ዘለዎ እንከሎ ዓለማውን ዲናውን ትምህርቲ ዝሓዘ 
ክኸውን ይኽእል። ትምህርቲ ንሓደ ሰብ ንዘለዎ ዓቕምታት ናብ ዝለዓለ ደረጃ ብምብጻሕ 
እንድሕር እቲ ትምህርቲ ኣብ ጥቕሚ ውዒሉ ውጽኢቱ ስራሕ ናይ'ቲ ሰብን ጻዕርታቱን ክብ 
የብለሉ። ግቡእ ትምህርቲ ንሓደ ሰብ ንኣተሓሳስብኡ ብምምሕያሽ ቅኑዕ ዝኾኑ ውሳኔታት 
ንኽወስድ ግዴ ይህልዎ። ትምህርቲ መስኮታት ዓለም ዝኸፍት እዩ።  

በዚ መሰረት እዩ ድማ እስልምና ንፍልጠትን ትምህርትን ዓቢ ቦታ ዝህቦ። ኣብ ቁርኣን 
ተደጋጊሙ ከምዝተገለጸ ኩሉ ሰብ ንዓለምን ፍጥረታት ረቢ ሱ.ወ. ንኸጽንዕ ይተባባዕ። 
እዚ ዝሕብረና ኩሉ ናይ ወድሰብ ዓወት ኣብ እዛ ዓለም ይኹን ኣብ ኣኺራ ብትምህርትን 
ፍልጠትን ዝጅምር ምዃኑ እዩ። ኩለን ብዛዕባ ቃል ረሱል ሰ.ዓ.ወ. ዝተጻሓፋ ጽሑፋት 
(ሓዲሳት) "ፍልጠት (ዕልሚ)" ዝብል ምዕራፍ ኣለወን።  
ኣብ እስልምና ትምህርቲ ክሳብ ክንደይ ዓቢ ቦታ ከምዝወሃቦ ካብ ረሱል ሰ.ዓ.ወ. ዝገበርዎ 
ስዒቡ ዘሎ ኣብነት ክንመሃር ንኽእል። 

ረሱል ሰ.ዓ.ወ. ኣብ 624 ኣብ ዘካየድዎ ውግእ ባድር ድሕሪ ምዕዋቶም ኣብ'ቲ ውግእ 
ንዝተተሓዙ ትምህርቲ ንዝነበሮም እሱራት ነጻ ንኽወጹ ካብ ዝሃብዎም ዕድላት ሓንቲ 
ክትግለጽ እትኽእል፡ ን10 ሰባት ክሳብ ምንባብን ምጽሓፍን ዝኽእሉ ክምህርዎም እሞ 
ብድሕሪኡ ምሉእ ብምሉእ ነጻ ክወጹ ከምዝኽእሉ እዩ። እዚ ድማ ኣብ ታሪኽ ከም ረሱል 
ሰ.ዓ.ወ. ባዕሎም ዝመስረትዎ ቀዳማይ ቤት ትምህርቲ እስልምና ተባሂሉ ይጽዋዕ። ኣብ'ዚ 
ምስትውዓል ዘድሊ እዞም መማህራን እስረኛታት ደኣ'ምበር ገና ኣብ እስልምና ዝኣተዉ 
ኣይኮኑን ነይሮም። በንጻሩ ደኣ ነጻ ምስወጹ ዝያዳ ሽግራት ክህቡ ዝኽእሉ ሰባት እዮም 
ነይሮም። ኮይኑ ግን እስልምና ንትምህርቲ ካብ መጀመርያ ኣትሒዙ ክሳብ ክንደይ ዓቢ ደረጃ 
ከምዝሃቦ ዝሕብር ኣስተምህሮ እዩ። 

እዚ ኣገዳስነት ትምህርቲ መለለዪ እስልምና ኮይኑ ኣብ ኩሉ ኩርናዓት ዓለም ድማ ህርፋን 
ናይ ትምህርቲ ብዝለዓለ ደረጃ ክስፋሕፋሕ ክኢሉ። ካብ መካ ጀሚሩ ብመዲና ኣቢሉ ናብ  
ደማስቆስ ኣብ ሱርያ ድሕሪ ምብጻሕ ስዒቡ ናብ ባቕዳድ ኣብ ዒራቕ ክስፋሕፋሕ ክኢሉ። 
በዚ ኣቢሉ ድማ ናብ ኤውሮጳ ብስፐይን ኣቢሉ ብምእታው ዓቢ ናይ ቴክኖሎጂ ምዕብልና 
ክምዘመዝግቡ ገይሩዎም። 

ትምህርቲትምህርቲትምህርቲትምህርቲ    ኣብኣብኣብኣብ    ትሕቲትሕቲትሕቲትሕቲ    ገዛእቲገዛእቲገዛእቲገዛእቲ    ስርዓታትስርዓታትስርዓታትስርዓታት    
ትምህርቲ ኣብ እስልምና ንወድሰብ ነጻ ገይሩ ናይ ገዛእቲ መቑሕ ክፈትሕ ዝጽዕር ዲን እዩ።
ዝተፈላለዩ ስርዓታት መግዛእቲ ይገዝእዎ ንዘለዉ ህዝቢ ናይ ትምህርቲ ዕድል ብምንፋግ 
መግዛእቶም ብዘይ ሽግር ክቕጽሉ ከምዝኽእሉ ብምፍላጥ ትምህርቲ ንኸየስፋሕፍሕ ብሕግን 
ኣዋጅን ይኽልክሉ ነይሮም። ንውሱናት ሰባት ድማ ክሳብ 4ይ (ራብዓይ) ክፍሊ ጥራሕ 
ምሂርካ ኣገልገልቶም ምግባር ዝውቱር እዩ ነይሩ። እዚ ራብዓይ ክፍሊ ድማ ነመግዛእቲ 
ዝሕግዝ ሰነዳት ንምድላውን ንህዝቢ ንምቑጽጻርን ኢልካ ብጥንቃቔ ዝተመረጸ ደረጃ 
ትምህርቲ እዩ። ካብኡ ንላዕሊ እንድሕር ተማሂሮምን ፈሊጦምን ንስርዓት መግዛእቲ ሓደገኛ 
ክኾኑ ከምዝኽእሉ ይውሰድ ነይሩ። እዚ ባዕሉ ዝሕብረና ትምህርቲ ሓይሊ ምዃኑ እዩ። 

ናይናይናይናይ    ፍልጠትፍልጠትፍልጠትፍልጠት    ምንዳይምንዳይምንዳይምንዳይ    ግቡእንግቡእንግቡእንግቡእን    ግዴታንግዴታንግዴታንግዴታን    
ኣብ ሂወት ሓደሰብ ፍልጠት እቲ ኣዝዩ ኣገዳሲ ዝኸነ ነገር እዩ። ብሓፈሽኡ ክልተ ዓይነት 
ፍልጠት ይርከብ። ሃይማኖታዊ ፍልጠት (ዲን-ሓዘል) ከምኡ'ውን ዓለማዊ ፍልጠት። 
ክልቲኦም ፍልጠታት ድማ ኣብ ሂወት ሓደ ሰብ ኣገደስቲ ኮይኖም ሃይማኖታዊ ቅቡል ዝኾነ 
ናብራ ንምክያድን ንኣኺራ ዝኸውን ስራሓት ንምስራሕ ካብ ቁርኣንን ሱናን ዝነቅል ሓቀኛን 
ዘየጠራጥርን ፍልጠት እዩ። ከምኡ'ውን ዓለማዊ ፍልጠት ሂወትካ ንምምሕያሽን ኣሳልጦ 
ንምርካብን ዘገልግል ኮይኑ ኣብ ሰለስተ ይምቀል። 

1) ጠቓሚጠቓሚጠቓሚጠቓሚ    ፍልጠትፍልጠትፍልጠትፍልጠት ንውልቀሰብን ሕብረተሰብኣውን ህልውናን ምዕባለ ኣገልገልቲ 
ዝኾኑ ከም ሕክምና፤ ቁጽሪ ዝኣመሰሉ ፍልጠታት  

2) መንጎኛመንጎኛመንጎኛመንጎኛ    ዝኾነዝኾነዝኾነዝኾነ    ፍልጠት፤ፍልጠት፤ፍልጠት፤ፍልጠት፤ ብዙሕ ጥቕሚ ዘይብሎም ፍልጠት ኮይኖም ምፍላጦም 
ዝሃሲ ኣይኮነን  

3) ሃሳዪሃሳዪሃሳዪሃሳዪ    ፍልጠት፤ፍልጠት፤ፍልጠት፤ፍልጠት፤    ንምፍላጦም ወይ ክትማሃሮም ምፍታን ሓራም ዝኾኑ ፍልጠት 
ከም ጥንቁልናን ቁማርን። 

ዓይነታትዓይነታትዓይነታትዓይነታት    ፍልጠትፍልጠትፍልጠትፍልጠት    ኣብኣብኣብኣብ    እስልምናእስልምናእስልምናእስልምና    
ዑለማእ (ናይ እስልምና ኣፍልጦ ዘለዎም) ንፍልጠት ኣብ ክልተ ይመቕልዎ፡ 

1) ግዴታዊግዴታዊግዴታዊግዴታዊ    ፍልጠትፍልጠትፍልጠትፍልጠት ( ( ( (فرض عين))))    
እዚ ፍልጠት ኩሉ ሙስሊም ብውልቀሰብ ደረጃ ክፈልጦ ዘለዎ መሰረታዊ 
ፍልጠታት እምነታትን እስልምና ኮይኑ እስልምና ንዝኣዞ ግዴታ ንዝኾኑ ተግባራት 
ንምትግባር ብተገዳስነት ኣናዲኻ ምፍላጥ ናይ ግድን ዝኾነ ሓላፍነት እዩ። እዚ 
ፍልጠት ንኣብነት ከም ከመይ ጌርካ ክትሰግድ ከምዘለካ፤ ብዛዕባ ጾም ኣብ ረሞዳን፤ 
ዓቕሚ ምስዝህሉ ሓንሳብ ኣብ ሂወትካ ምሕጃጅ ዝኣመሰሉ ዝሓዘ እዩ። ኩሉ 
ግዴታዊ ዝኾነ ፍልጠት ዕልመል-ሸሪዒ ኣል-ፈርዲ ተባሂሉ ዝጽዋዕ ኮይኑ 
ትሕዝትኡ ድማ እስላማዊ እምነት፤ ናይ ዒባዳ ተግባራት ግቡኣት ዝኾኑ መዓልታዊ 
መምርሒታት ዝሓዘ እዩ። መሰረታዊ ኣፍልጦ ናይ ኢማን ቀዳምነት ዝወሃቦ እዩ። 
እዚ ኣፍልጦ ዒልመል-ተውሒድ (ናይ ረቢ ሓደ-ምዃን) ወይ ድማ ዓቒዳ ማለት 
እስላማዊ እምነት ተባሂሉ ይጽዋዕ። ነፍስ-ወከፍ ሙስሊም ሓፈሻዊ ዝኾነ ኣፍልጦ 
ብዛዕባ እምነቱ ንኽፈልጥ ግድነት እዩ። 
 

2) ተደላይነትተደላይነትተደላይነትተደላይነት    ዘለዎዘለዎዘለዎዘለዎ    ፍልጠትፍልጠትፍልጠትፍልጠት ( ( ( ( رض كفايةف ))))    
እዝ ዓይነት ፍልጠት ብምርጫኻን ብድሌትካን ኣናዲኻ ትፈልጦ ኮይኑ 
ብሕብረተሰብ ደረጃ ዝድለ እዩ። እዚ ፍለጠት ክሳብ ኣብ’ቲ ሕብረተሰብ ዝፈልጥዎ 



ፍልጠት                                                                   زدِْنيِ عِلْمًا بوَقُل ر                                                     ንኣዱንያን ኣኺራን 

 

 اطلبوا العلم
 

 

ገጽ 4/4 

ኣብ ተግባር ከውዕልዎ ዝኽእሉ ሰባት ዘለዉ ኩሉ ውልቀሰብ ኣፍልጦ ንኽህልዎ 
ናይ ግድን ኣይኮነን።  
 
ንኣብነት ሰላተል-ጀናዛ ከመይ ጌርካ  ከምዝስገድ ወይ ድማ እስላማዊ ሕግታት 
ምፍላጥ ናይ ግድን ኣይኮነን ነፍስ-ወከፍ ሰብ ብዝርዝር ኣፍልጦ ክህልዎ። ሞት 
ምስዝርከብ ብኣፍልጦ ከስግዱ ዝኽእሉ ሰባት ምስዝህለዉ እኹል እዩ። እዚ 
እስላማዊ ፍልጠት ዒልመል-ሸሪዒ ኣል-ኪፋዪ ተባሂሉ’ውን ይጽዋዕ።   
እዚ ኣፍልጦ ንዓለማዊ ዝኾኑ ፍልጠታት ከም ሳይንስ ዝኣመሰሉ አውን ዝሓዘ 
ኮይኑ ዒልመል-ዱንያዊ (ዓለማዊ ፍልጠት) ተባሂሉ ይጽዋዕ።  

ዲናዊዲናዊዲናዊዲናዊ    ሳይንስሳይንስሳይንስሳይንስ (Religious sciences) (Religious sciences) (Religious sciences) (Religious sciences)    
እዚ ፍልጠት ንእስላማዊ ሸሪዓ፤ ተፍሲር ቁርኣን፤ ፊቕሂ፤ ሓዲስ፤ ሲረተ-ነቢ (ታሪኽ ረሱል 
ሰ.ዓ.ወ.፤ እስላማዊ ፖለቲካ (ኣልሲያሳ-ኣልሸርዒያ)፤ እስላማዊ ታሪኽ ዝኣመሰሉ ነገራት 
ዝሓዘለ እዩ። 
 
ናይናይናይናይ    ተፈጥሮንተፈጥሮንተፈጥሮንተፈጥሮን    ግብራዊግብራዊግብራዊግብራዊ    ሳይንስንሳይንስንሳይንስንሳይንስን (natural and applied sciences) (natural and applied sciences) (natural and applied sciences) (natural and applied sciences)  
እዚኦም ሓደ ሕብረተሰብ በገባብ ንኽሰርሕን ንኽምዕብልን ኣድለይቲ ዝኾኑ ፍልጠታት 
ዝሓቖፈ ኮይኑ ከም መሰረታዊ ሳይንስን ናይ ሞያ ኣፍልጦን ዝሓዘ እዩ። ከም ኣብነት 
እንጂነሪንግ፤ ሕርሻ፤ ሕክምና ዝኣመሰሉ ከም ኣብነት ክጥቀሱ ይከ ኣከኣል። 
ሓለፍቲ ናይ ዝኾነ ሕብረተሰብ ኣብ መንጎኦም ዝተፈላለየ ፍልጠታት ዘለዎም ሰባት ማለት 
ብዛዕባ ዲን፤ ስነ-ፍልጠት፤ ሰብ-ሙያ፤ ኣብ ስራሕቶም ብቕዓት ዘለዎም ውልቀሰባት 
ዝተፈላለየ ኣፍልጦ ዘለዎም ኣብ ኩሉ መዳያት ናይ ሕብረተሰብ ዝዋስኡን ዝዋፈሩን 
ውልቀሰባት ንምፍራይ ጻዕርታት ንኸካይዱ ትጽቢት ይግበረሎም። እዚ ድማ ጾታ 
ብዘይምፍላይ ክኸውን ይግባእ። እዚ ንኣብነት ዶክተራት፣ እንጂነራት፤ ጠበቓታት፤ ናይ ዲን 
ኣፍልጦ ዘለዎም ሰባት፤ ጋዜጠኛታት፤ መማህራን፤ ፖለቲከኛታት፤ ኣመሓደርቲ፤ መራሕቲ 
ዝኣመሰሉ ክኸውን ይኽእል። ብመሰረቱ እዚ ናይ ሓለፍቲ ፍሉይ ዝኾነ ሓላፍነት ዘይኮነስ 
ናይ ኩሉ ኣካል ሕብረተሰብ ናይ ሓባር ሓላፍነት እዩ። 

ደቀንስትዮንደቀንስትዮንደቀንስትዮንደቀንስትዮን    ፍልጠትፍልጠትፍልጠትፍልጠት    ምንዳይንምንዳይንምንዳይንምንዳይን    
ኣብ እስልምና ፍልጠት ምንዳይ ትምህርቲ ምውሳድን ንደቅንስትዮ'ውን ግዴታ እዩ። 
ረሱል ሰ.ዓ.ወ. ከምዝበልዎ “ንፍልጠት ምንዳይ ናይ ኩሉ ሙስሊም ግዴታ እዩ”። አብ'ዚ 
ምስትውዓል ዘድለይ እዚኣ ሓዲስ እንኮላይ ንደቀንስትዮ ከምእትምልከት እዩ።  

ኣብ ካልእ ሓዲስ ቡኻሪ ተመዝጊቡ ከምዘሎ ሓደ መዓልቲ ሓንቲ ሰበይቲ ናብ ረሱል ሰ.ዓ.ወ. 
መጺኣ ከም'ዚ በለቶም፤ "ሰብኡት ካብ እትህብዎም ትምህርቲ ይኸስቡ ኣለዉ። እሞ ሓንቲ 

መዓልቲ ንዓና ደቀንስትዮ ፍለዩልና እሞ መጺእና ካብ'ቲ ረቢ ዝመሃረኩም ክንቀስም" 
በለቶም። ረሱል ሰ.ዓ.ወ. ቆጸራ ገይሮሙለን ኣብ'ቲ ዝተኣከበኦ ከይዶም ኣሰተምህሮ ሃብወን። 
(ሰሒሕ ቡኻሪ)        

ሓደ ሓደ ሓደ ሓደ ሙስሊምሙስሊምሙስሊምሙስሊም    ንዝተመሃሮ ንኻልኦት ክምህር ኣለዎንዝተመሃሮ ንኻልኦት ክምህር ኣለዎንዝተመሃሮ ንኻልኦት ክምህር ኣለዎንዝተመሃሮ ንኻልኦት ክምህር ኣለዎ 

1) ባዕልኻ ተማሃር 
2) ንዝተማሃርካዮ ኣብ ተግባር ኣውዕል 
3) ንኻልኦት ምሃር 

ብዛዕባ እስልምና መሰረታዊ ፍልጠት ሒዙ ኣብ ተግባር ዘውዕል ዝኾነ ሰብ ብመጀመርያ 
ንቤተሰቡ፤ ቀጺሉ ንቐረባ ኣዝማድን ኣዕሩኽትን፤ ብድሕሪኡ ንመሳርሕቱ፤ ጎረባብቱን 
ካልኦትን ንኸመሓላልፍ ሓላፍነት ኣለዎ። ረቢ ሱ.ወ. ንነብስናን ቤተሰብናን ካብ ሓዊ ጀሃነም 
ከነድሕን ከምዘለና ኣብ ሱረት ኣል ታሕሪም ኣያ 6 (66፡6) ይሕብረና፤ 

هَا  ياَ أيَـهَا الذِينَ آمَنُوا قُوا أنَفُسَكُمْ وَأهَْلِيكُمْ ناَراً وَقُودُهَا الناسُ وَالحِْجَارَةُ عَلَيـْ
رَهُمْ وَيَـفْعَلُونَ مَا يُـؤْمَرُونَ مَلاَئِكَةٌ غِلاَظٌ شِدَادٌ لا يَـعْصُونَ اللـهَ مَا أمََ   

እታ ሓንቲ መንገዲ ንነብስናን ንቤተሰብናን ካብ መቕጻዕቲ ረቢ ሱ.ወ. ከነድሕን እንኽእል 
ንግቡኣትና ተማሂርና ኣብ ተግባር ብምውዓል ንኻልኦት'ውን ብምምሃር ኣብ ተግባር 
ንኸውዕልዎ ብምትብባዕን ብምዝኽኻርን እዩ። 

ረሱል ሰ.ዓ.ወ. እውን ብዛዕባ'ዚ ሓላፍነት ክዛረቡ እንከለዉ፤ "ነፍስ-ወከፍኩም ኣብ 
ትሕቴኹም ንዘለዉ ሓለፍትን ተሓተትን ኢኹም። ......." (ቡኻሪ/ሙስሊም) 
ስዒባ ዘላ ሓዲስ'ውን ናይ ዲን ፍልጠት ረቢ ዝሃቦ ዝኾነ ሰብ  ንዘለዎ ፍልጠቱ ናብ ካልኦት 
ከመሓላልፍ ከምዘለዎ ተዘኻኽረና እያ። ንሳ ድማ "ንዘለዎ ፍልጠት ዝሓብእ ሰብ ኣብ 
የውመልቂያማ ብናይ ሓዊ ልጓም ክልጎም እዩ።" (ኣቡ ዳውድ/ትርሚዚ)  

مَ لنََا إِلا مَا عَلمْتـَنَا إِنكَ أنَتَ الْعَلِيمُ الحَْكِيمُ سُبْحَانَكَ لاَ عِلْ    


